
Katharina Nussbaumer 

Prinzässin 

Wunderfitz und de 

verliebti 

Bluemechohl 
Es luschtigs Märli 

 

Erwachsene spielen für Kinder 

 

 

Besetzung 8 Rollen 

Bild Wiese, Wald, Kneipe 

 

 

 

«Prinzässin? Hou, das wird jo e ganz bsundere Fang!» 

Prinzessin Wunderfitz erhält von einer Fee einen Zauberstab. 

Beim Üben verwandelt sie ihren Freund Peter in einen 

Blumenkohl und kann ihn nicht mehr zurückzaubern. Auf der 

Suche nach der Fee begegnet sie einem Füchslein, das ihr gut 

gesinnt ist und einer Wirtin, die Böses im Sinn hat. Nach 

einigen Abenteuern wendet sich alles zum Guten. 

«Wehe, du seisch mer no eimol “dicke Tolpatsch“...» 

Personen 

Prinzessin Wunderfitz 

Peter Blumenkohl 

Koch 

Zauberin 

Wirtin 

Füchslein 

Nachbar 

Gast 

 

 

 

Bühnenbild 

1. Akt: Wiese mit Zaun und Apfelbaum 

2. Akt: Ein Wald 

3. Akt: Schmuddelkneipe zum Rabenloch 

4. Akt: Wiese 

1. Akt 

 

Der Vorhang geht auf. Wir sehen eine blühende 

Wiese. Im Hintergrund steht ein Apfelbaum, an dem 

echte Äpfel hängen. Davor ein blau gestrichener 

Gartenzaun. Davor steht eine kleine Bockleiter. 

Büsche und Hecken. Von der Seite kommt auf 

Zehenspitzen Prinzessin Wunderfitz angeschlichen. 

Sie legt einen Finger auf die Lippen. 

Prinzessin zu den Kindern. Psssstt!! Sie steigt auf die Leiter, 

sieht vorsichtig links und rechts und pflückt dann 

schnell einen Apfel. Sie lacht vor sich hin und steigt 

die Leiter wieder hinunter. Dann putzt sie den Apfel 

mit ihrem Kleid rundherum ab und beisst hinein. 

Peter kommt von der anderen Seite auf die Bühne, 

schleicht sich von hinten an sie ran und packt sie an 

den Hüften. Han i di verwütscht! 

Prinzessin erschrickt. Peter! Sie fällt auf den Boden. Jetz bin i 

aber schön verschrocke! Wart nur, du! Sie steht schnell 

auf und schlägt spielerisch auf ihn ein. 

Peter lacht. Hilfe, Hilfe, Gnade! Er hält sie an beiden 

Handgelenken fest. Wotsch ächt! Me chönt gar nid 

meine, dass du e Prinzessin bisch! 

Prinzessin macht sich von ihm los. Ich bi aber eini! 

Peter Jo, aber was für eini! Stiehlsch Öpfel us em Garte vom 

Nochber und schlosch dii bescht Fründ halbtod! 

Prinzessin Die Öpfel ghöre alli mir! Schliesslich isch mii Vater dr 

König vom Öpfelbaumland! Oder öppe nit? Sie ist 

wieder auf die Leiter gestiegen. 

Peter steigt von der anderen Seite ebenfalls auf die Leiter. 

Aber natürlich, Prinzässin Wunderfitz. Drum hesch jo 

au so ne vornähme Name... 

Prinzessin Du weisch ganz genau, dass du… Tippt mit dem 

Finger auf seine Brust. …mir dä Name gä hesch. 

Peter He jo, wil er eso guet zu dir passt! Sie will den zweiten 

Apfel nehmen, Peter kommt ihr zuvor. Ätsch, bätsch, 

schnäller gsi! Wenn d mer es Küssli gisch, darfsch en 

ha! Er spitzt die Lippen. 

Prinzessin Aber nur eis! 

Peter Nur eis. Grosses Indianerehrewort! Er spitzt wieder die 

Lippen. Sie gibt ihm schnell ein Küsschen auf den 

Mund. 

Nachbar hebt seinen Kopf über der Hecke/Busch hervor. 

Wütend. Jo, Stärneföifinomol! Die beiden steigen 

schnell von der Leiter herunter. Was fallt euch ii! 

Machet dass dr furt chömet! Und wehe, ich verwütsch 

euch nomol i miim Garte! 

Peter und Prinzessin Wunderfitz rennen lachend 

Hand in Hand davon. 

Prinzessin dreht sich nochmals um. Isch gar nid dii Garte, isch 

miim Vater siine! Beide verstecken sich im Publikum. 

Auftritt der lieben Zauberin. 

Nachbar immer noch wütend zu ihr. Und was wotsch du jetzt 

do? Sicher au no miini Öpfel cho stähle! Do bisch aber 

an Falsche grote, ich... 

Zauberin schnippt mit den Fingern, der Nachbarkopf 

verschwindet und ein Geissenkopf schaut über Hecke 

und meckert. So gfallsch mer viel besser... Sie hält 

den Mund der Geiss zu. Und jetz isch au ändlich Rueh 

do! Sie schnippt nochmal mit den Fingern, lässt los, 

der Mund bleibt zu, während sie den Geissenkopf 

wegschiebt. Emel für die nächsti Ziit... Während sie 

sich überall umsieht. Aber eigentlich bin i jo wäge 

öppis ganz anderem cho... - Wo isch sie denn jetz nur 

ane die Prinzässin Wunderfitz und ihre bescht Fründ... 

wie heisst er jetz scho wieder? Ah, jo; dr Peter... Zu 

den Kindern. Ihr müesst kei Angst vor mir ha, Chinder. 

Ich bi zwar e Zauberin, aber es git au liebi Zauberinne, 

so wie ich. Händ ihr gwüsst, dass ds Prinzässli vor 

zwei Tag Geburtstag gha het? Kinder antworten. Ebe, 

sehnder, das händ er nid gwüsst. Und ich bi doch exra 

vo miim Zauberglasberg obe abe gstiege, um ihre es 

Gschänkli z bringe... Hmmm, wenn ich nur wüsst.... 

Prinzessin springt plötzlich auf. Es Gschänkli hesch gseit? Geht 

zu ihr auf die Bühne, schlägt ein Rad. Für mich? 

Zauberin lächelnd. Für wär suscht? 

Prinzessin springt freudig um sie herum. Wo isch es denn? Wo 

isch es denn? 

Zauberin gibt ihr das Päckchen. Do isch es, du Wunderfitz! Die 

Prinzessin reisst das Papier schnell auf. Ich hoff, es 

gfallt der... 

Prinzessin hält einen Zauberstab in den Händen. Ou, wie schön! 

E Zauberstab! Und mit däm chan i jetzt so richtig 

zaubere? 

Zauberin Aber natürlich, miis Kind! Du chöntsch mich i ne 

chliini, wiissi Muus verwandle zum Biispiel... 

Prinzessin Voll im Ärnscht? 

Zauberin lächelnd. Voll und ganz im Ärnscht... 

Prinzessin fuchtelt mit dem Zauberstab herum. Denn verwandle 

ich di jetz i ne winzig chliini, wiissi Muus... 

Hokuspokus! Du bisch jetz Muus! Nichts passiert. 

Aber, aber... das funktioniert jo gar nit! 

Zauberin Natürlich nit! Dir fählt dänk no ds Zauberbuech derzue. 

Sie gibt es ihr. Do stoht alles drin, was de wüsse 

muesch. 

Prinzessin nimmt es. Ou, danke vielmol! 

Zauberin Aber bis vorsichtig dermit, Prinzässin Wunderfitz... So 

ne Zauber goht wie dr Blitz... Pass guet uf, dass de nid 

ds Falsche zauberisch... Während sie rückwärts 

langsam abgeht. I muess jetzt leider scho wieder goh, 

zrugg uf mii Zauberglasberg... Bereits hinter der 

Bühne. Und nid vergässe; bis vorsichtig bim Zaubere... 

Prinzessin fröhlich. Jo, jo, i pass scho uf! Ruft ihr nach. Und 

dankschön nomol! Sie fuchtelt wieder mit dem 

Zauberstab herum. Hokuspokus Fidibus, scho bald 

chum ich im Zaubere druus! Zu den Kindern. Denn 

mach i us euch allne ganz schöni Blueme und dr Peter 

verzauber ich i nes Bienli... 

Peter ist inzwischen wieder auf die Bühne gekommen. Was 

machsch us mir, was? 

Prinzessin Hokuspokus Wienli, du bisch jetz es Bienli! Peter 

surrt mir ausgebreiteten Armen herum; sie lacht. Nei, 

du machsch jo nur Blödsinn! Nimmt das Buch und 

setzt sich auf die unterste Sprosse der kleinen Leiter. 

Loss mi jetz sii! Ich muess lehre... 

Peter Puuh, das seit miini älteri Schwöster albe au... Macht 

sie lustig nach. „loss mi sii, i muess jezt lehre“ 

Prinzessin Wenn de nid ändlich still bisch, chum i kei bitz wiiter... 

Peter singt. Prinzässin Wunderfitz, denn lehr doch du e 

bitzli... Er will pfeifend abgehen. 

Prinzessin ruft ihm nach. Peter, wart! Ich glaub, ich cha scho dr 

erschti Zauberspruch! Er kommt zurück. Wotsch mol 

lose? 

Peter geht wieder auf die andere Seite der Leiter. Schiess 

los! Aber nid dass d mer miini Ohre wägzauberisch! 

Hält seine Ohren fest. 

Prinzessin Nei, du Dumme, 's isch öppis ganz Schöns... Ich 

verwandle di i ne Prinz! Denn sin mer beidi gliich! Sie 

steht auf. Also... Hokuspokus... 

Peter leicht ängstlich. Und du meinsch, das chunt guet?? 

Prinzessin Jetz bis doch still, suscht klappt das jo nie! Heieiei! 

Also, nomol... Hokuspokus, roll, roll, roll... du wirsch 

jetz e Bluemechohl! Es wird dunkel, währenddessen. 

Ou nei, jetz han i uf dr falsche Siite ufgschlage gha! 

Hoffentlich isch nüt passiert! Es wird wieder hell, statt 

Peter sitzt ein verkleideter Blumenkohl mit Armen 

und Beinen auf der untersten Sprosse. 

Blumenkohl fällt herunter. Autsch! 

Prinzessin hält sich die Hände vors Gesicht. Jesses nei au, was 

han i nur gmacht! Sie geht schnell zu ihm und 

streichelt ihn. Ou, Peter, es tuet mer so leid! Das han i 

würklech nid welle... 

Peter Wiso? Was isch denn? Bin i kei Prinz worde? 

Prinzessin Nei, Peter, ich wünschti, es wär so... Du... du... du 

bisch... e... e... e… 

Peter Jetz mach's doch nid eso spannend! Los, sag scho; was 

bin i? So schlimm wird's sicher nid sii... 

Prinzessin weinerlich. Doch, ebe isch es schlimm... Ich ha di us 

Versehe i ne Bluemechohl verwandlet... 

Blumenkohl entsetzt. I ne was?! 

Prinzessin ganz beschämt. I ne Bluemechohl...Weisch das sind 

die, wo in unserem Schlossgarte wachse... 

Blumenkohl unterbricht sie wütend. Ich weiss sehr wohl, was e 

Bluemechohl isch... Und was mache mer jetz? Das darf 

doch eifach nid wohr sii! 

Prinzessin springt auf und holt das Buch und den Zauberstab. 

Wart, ich weiss öppis! 

Blumenkohl immer noch ärgerlich. Do bin i jo gspannt... 

Prinzessin blättert wie wild im Buch. Do muess es doch irgendwo 

dr richtig Spruch gä, zum di zrugg z verwandle, heieiei! 

„Krokodil... Spinne... Gspänscht...“ Nei, das isch es 

alles nit, cheibe Züg! Nur no es bitzeli Geduld Peter, 

ich find's sicher grad... 

Blumenkohl Do druuf wett i... 

Prinzessin Jetz bis doch nid eso hässig uf mi, i ha's würklech nid 

äxtra gmacht... Geht wieder zu ihm. Hesch mi denn 

nüme gärn? 

Blumenkohl ironisch. Doch, ich bi dr völlig verliebti Bluemchohl... 

Schöne Mischt, das... 

Prinzessin Ich ha's, Peter! I zaubere jetz eifach druuflos, villicht 

isch es jo denn grad dr richtig Zauberspruch. 

Iiverstande?! 

Blumenkohl Schlimmer als e Bluemechohl cha's jo nüm wärde... 

Prinzessin nimmt den Zauberstab. Hokuspokus, roll, roll, brugg, 

bitte bring dr Peter zrugg! Sie schliesst schnell die 

Augen, macht sie wieder auf, der Blumenkohl ist 

immer noch da. Oje, es het nid klappt... Warte emol; 

villicht goht das; Hokuspokus, roll, roll, meter. ich will 

wieder mii Peter! Schliesst die Augen wie vorher, 

macht sie wieder auf. Ou nei, so öppis Blöds! 

Blumenkohl traurig. Ich bi und bliib e Bluemechohl, stimmt's? 

Prinzessin Nei, Peter, nei! Heb nur kei Angscht! Du bliibsch jetz, 

wo de bisch... 

Blumenkohl Jo, wo söll i scho gross ane rolle... 

Prinzessin ...und ich hol Hilf! Ich gang goh die Zauberin sueche, 

wo mer dä verflixti Zauberstab gschänkt het. Si cha uns 

bestimmt hälfe, das weiss i! Zu den Kindern. Wo dure 

isch sie jetz scho wieder verschwunde? Kinder 

antworten ihr. Ah, jo, genau. Hou, aber wenn sie dört 

dure isch, muess i jo dur e Wald und i ha miim Vater 

versproche, nie in dä dunkli Wald z goh... Sie sieht 

Blumenkohl an. Jonu! Dasch mer jetz au gliich. 

Hauptsach, mii liebscht Fründ wird wieder, was er 

emol gsi isch... Sie streichelt den Blumenkohl 

nochmals. Tschüs Blueme-ehm ich mein natürlich 

Peter! Bitte vertrau mer, i mach alles wieder guet, 

wirsch gseh... Während sie abgeht. I pressier ganz fest, 

i bi scho fast wieder do... 

Blumenkohl Oje, oje, und derbii het dr Tag so luschtig agfange... 

Was mach i jetz, bis miini chliini Fründin wieder do 

isch? Am beschte, i schlof e bitz und tröim vor 

Prinzässin Wunderfitz... Schon sehr schläferig. Sie 

het's jo würklech nid äxtra gmacht... Er schläft ein und 

schnarcht leise vor sich hin. 

Da kommt von der Seite eine böse Wirtin. Sie stolpert 

über den Blumenkohl. Der bewegt sich ein bisschen, 

schläft und schnarcht aber gleich wieder weiter. 

Wirtin Was isch denn das? E Bluemechohl, wo schnarchlet? 

Und erscht no so ne riesegrosse... Sie reibt sich die 

Hände. Mmmmm, do chunt mer doch grad e 

wunderbari Idee... I miim Restaurant zum Rabeloch 

chönt i so nes grosses Gmües wunderbar verchaufe... 

Mit e bitzeli wiisser Sauce und Käs, schmeckt dä sicher 

wunderbar... Der Blumenkohl bewegt sich. Vorsicht! 

Er wacht uf! Sie nimmt das dicke Zauberbuch und 

schlägt es ihm auf den Kopf. Sodeli, dä wacht jetz 

nümi uf für die nächschti halb Stund. Tröim süess, du 

Riesbluemechohl, hi, hi, hi, hi! Sie nimmt ihn an 

seinen beiden Armen, die auf der Seite 

herausschauen und schleppt ihn so von der Bühne; 

währenddessen. Das wird e Festässe für miini Gäscht, 

die wärde sech freue, was ihne ihri Wirtin hüt z Obe 

serviert... Schon hinter der Bühne. Hi, hi, hi, hi. 

Vorhang 

2. Akt 

 

Der Vorhang geht auf. Wir sind in einem dunklen, 

unheimlichen Wald. Ein Füchslein kommt hinter den 

Baumstämmen hervor. 

Füchslein zu den Kindern. Hallo mitenand! Ihr wüsset sicher alli, 

was ich bi, oder? Kinder antworten. Genau. Ich bi e 

fräche Fuchs. Aber do im Wald säge mer alli nur 

Füchsli. He jo, wil i so ne Liebe bi und scho vielne 

gholfe ha. 

Prinzessin noch hinter der Bühne. Hou, isch das dunkel do! 

Wenn i doch nur nid so elei wär... 

Füchslein zu den Kindern, geht schnell auf die Seite, woher die 

Stimme gekommen ist. Aber was ghör ich denn do? 

Wüsset ihr, wär das isch? Kinder antworten. Wie 

heisst die Prinzässin? Kinder antworten. - Wunderfitz? 

Was für e luschtige Name für e Prinzässin... Er schaut 

nochmals auf die Seite. Ou, sie chunt! I versteck mi 

schnäll! Er geht hinter den Vorhang, sieht nochmals 

hervor. Aber ihr dörfet mi nid verrote, gället! Versteckt 

sich. 

Prinzessin kommt auf die Bühne. Dä Wald schiint jo ändlos gross 

z sii. Hei, ei, ei! Hoffentlich find i denn au wieder dr 

Wäg do use... Aber jetz mach i zerscht mol es Pöiseli. 

Setzt sich auf einen Baumstumpf. Ich bi nämlich jetz 

scho rächt wiit glofe... 

Füchslein hinter dem Vorhang. „D Prinzässin Wunderfitz, spinnt 

e bitz!“ 

Prinzessin sieht sich erschrocken um. Was isch jetz das gsi?! Sie 

steht auf und sieht sich um, wenn Kinder nicht 

antworten. Wüsset ihr, wär das gsi isch? Kinder 

antworten. So, so es Füchsli also! Aber es ziemli 

frächs Füchsli, findet ihr nid au? 



Le
se

pro
be

 

co
py

rig
ht 

by
 TVE Tea

ter
ve

rla
g E

lgg
 G

mbH
 in

 B
elp

P r i n z ä s s i n  W u n d e r f i t z  u n d  d e  
v e r l i e b t i  B l u e m e c h o h l  

 
- 1 1 -  

Füchslein springt hinter dem Vorhang hervor. Wär isch do 

fräch, wär? 

Prinzessin Du! Hesch mi no nie gseh und seisch mer söttegi 

Sache... Und überhaupt, woher weisch du mii Name? 

Füchslein schleicht um sie herum. D Kinder hei mer ne verrote! 

Aber sag mer jetz, Prinzässin Wunderfitz, was 

suechsch denn du i däm unheimliche Wald do? Hesch 

kei Angscht, dass di plötzlich so nes unheimliches 

Waldgspänscht… Er packt sie. …packt? 

Prinzessin erschrickt. Du machsch mer öppe gar kei Angst, du! 

Hinter der Bühne hört man ein „UhuUhu“ einer 

Eule. Und du au nit! Wär jo schön blöd, wenn ich 

Angscht hätt vor emene Uhu oder vor emene Fuchs. 

Sie setzt sich wieder. Ds einzige won i würklech 

Angscht ha isch, dass i mi verlofe ha i däm Wald do. 

Und i sött doch so dringend zu der liebe Zauberin ufe 

Zauberglasberg... Stützt den Kopf in beide Hände. 

Aber ich glaub, ich find das nie... 

Füchslein Sag das nit! Schliesslech hesch jo jetz mich troffe und 

das isch diis grosse Glück! Wenn du wüsstisch... 

Prinzessin Wenn ich was wüsst? 

Füchslein He, was hesch denn du dänkt? So nes Füchsli wie ich 

kennt doch dr Wald in- und uswendig. Wenn de 

wotsch, zeig ich dir scho dr Wäg do use... 

Prinzessin springt auf, umarmt ihn. Ou, das würdsch du 

würklech mache? Du bisch denn e Liebe! 

Füchslein Verrotsch mer, werum du denn so dringend zur liebe 

Zauberin muesch? 

Prinzessin Chum, i verzell dr’s unterwägs. Es pressiert nämlich... 

Füchslein Denn sitz uf! I mach so schnäll ich cha! Die Prinzessin 

setzt sich auf das Füchslein und reitet mit ihm so in 

die Zuschauerreihen. 

Prinzessin währenddessen. Hü, Füchsli, hü! Toll, wie schnäll du 

bisch! Sie gehen ab. 

Von der Seite kommt die böse Wirtin mit einem Korb 

am Arm. 

Wirtin während sie sich immer wieder bückt. Do müesse 

doch irgendwo no mehr Pilze sii... Tut, als würde sie 

Pilze in den Korb legen. Ah, do isch jo no so ne fette 

Pilz... Dä passt wunderbar in miini Suppe! Sie richtet 

sich stöhnend auf, greift an ihren Rücken. Aieiei, mii 

Rugge... Jo, ich bi halt au nümmi die Jüngschti... Sie 

schirmt mit der Hand ihre Augen ab und sieht in die 

Ferne. Aber was gseh ich denn do? E Fuchs und es 

Meitli! Wo wänd denn die ane? Die chönt i guet i miim 

Restaurant bruuche... Sie chönti hälfe serviere und dr 

Fuchs... Hmmm, weiss no ni. Dä chönt i jo als bsunderi 

Attraktion i ne Käfig sperre, damit miini Gäscht öppis 

zum Stuune hei, hi, hi, hi, hi! Aber wie mach i das jetz 

nur am Gschicktischte, wie? Sie überlegt und kratzt 

sich in den Haaren. Ich ha's! I miim Korb sött doch no 

es Netz sii... Sie kramt im Korb herum. Wo isch es 

denn, wo? Während sie das Netz heraus zieht. Ah, do 

isch es jo scho, hi, hi, hi! 

Füchslein noch hinter der Bühne. Ich hoff, du bisch mer nid bös, 

Prinzässin Wunderfitz, aber so wiit chan i di halt scho 

nid träge... 

Prinzessin ebenso hinter der Bühne. Nänei, isch scho guet, liebs 

Füchsli, du hesch mi gnue wit treit... 

Wirtin erstaunt. Prinzässin? Hou, das wird jo e ganz bsundere 

Fang! Sie reibt sich vor Freude die Hände. E richtegi 

Prinzässin, hi, hi, hi! Sie stellt sich so hin, dass die 

Prinzessin und der Fuchs sie nicht sehen könnnen, 

wenn sie auf die Bühne kommen. So können die 

Kinder die Wirtin auch nicht verraten. 

Der Fuchs und Prinzessin kommen auf die Bühne. 

Die Wirtin wirft aus dem Hinerhalt ihr Netz. 

Wirtin kreischt. Han i euch! Das Netz verfehlt die beiden. 

Füchslein Renn so schnäll de kasch, Prinzässin! Er rennt quer 

über die Bühne. 



Als Leseprobe steht jeweils nur der halbe Text zur 
Verfügung. 

 
Wenn Sie den vollständigen Text lesen wollen, bestellen 

